
						উইকিসংকলন থেকে

					

					


					
					
					এই পাতাটির মুদ্রণ সংশোধন করা হয়েছে, কিন্তু বৈধকরণ করা হয়নি। 

৫৮

সুনির্মল বসুর




পুঁই-পালঙের সবুজ ক্ষেতে

মাতাল বাতাস উঠলে মেতে,

অধীর হ’ল নদীর পারের

নবীন তাজা ধান,

আবার সুরু ঝুরু ঝুরু

বাদল ঝরা গান।



নেতিয়ে গেছে অপ্রাজিতা,

ঝরছে পরিমল—

জুঁই-পারুলের পাপড়ি ঝরে

হায়, কি করি বল।

হাস্নুহানার আকুল ঝাড়ে

টুনটুনি তার পাখনা নাড়ে,

ভিজছে বাবুই বাবলা-গাছে

কাঁপছে তনুখান—

আবার সুরু ঝুরু ঝুরু

বাদল ঝরা গান।



ছিপ হাতে ঐ আসলো জগা

মাথায় টোকা তার,

বসলো গিয়ে চুপটি ক’রে

বিজন দীঘির ধার;—

পাতার ছাতা মাথায় দিয়ে

পাততাড়ি বই গুটিয়ে নিয়ে

পণ্টু বাবু গুট্গুটিয়ে

পাঠশালাতে যান—

আবার সুরু ঝুরু ঝুরু

বাদল ঝরা গান।

